
ᐊᑐᐊᒐᑎᒍᑦ ᐅᖃᐅᑎᑦᓴᖅ 

 

ᒪᓕᑦᑐᒋᑦ ᓗᓕᒐᐃᑦ ᑐᕌᒐᖏᑦ ᐸᕐᓇᐃᓗᓂ ᐱᑕᖃᖅᑎᑦᑎᓗᑎ ᐊᑯᓂᐅᔪᒧᑦ ᓄᓇᕗᒻᒧᑦ ᐱᔭᐅᔭᕆᐊᓕᓐᓂᑦ 

ᑮᓇᐅᔭᖅᑐᓗᐊᖏᑦᑐᓂᑦ ᐆᒻᒪᖅᑯᑎᓂᑦ, ᐃᓱᒪᒋᔭᐅᖃᓯᐅᔾᔭᐅᓪᓗᑎ ᓄᓇᕗᑦ ᐱᔪᒪᓂᕆᔭᖓ ᐱᐅᓯᑎᒋᐊᕐᓗᒍ 

ᐆᒻᒪᖅᑯᑎᓂ ᐃᒻᒥᓂᒃ ᑕᑎᒋᔭᖃᓂᕐᒧᑦ ᐊᒻᒪ ᐊᑐᖏᓂᖅᓴᐅᓗᑎ ᐆᒻᒪᖅᑯᑎᓂ ᐊᒻᒪ ᐆᒻᒪᖅᑯᑎᖃᕐᕕᐅᔪᓂᑦ, 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ (QEC) ᐃᑲᔪᖅᑐᑦ ᐱᕙᓪᓕᐊᑎᑕᐅᔪᓂᑦ 

ᓄᑕᐅᓐᖑᖅᑎᑕᐅᔪᓐᓇᖅᑐᓂᑦ ᐆᒻᒪᖅᑯᑎᓂᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ (IPP), ᓂᐅᕕᐊᔅᓴᐅᓗᑎ 

ᑐᕌᖓᓗᑎ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ.  

 

ᑕᒪᓐᓇ ᐱᒡᒐᓇᖏᓂᖅᓴᐅᑎᓪᓗᒍ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓴᖅᑭᑎᑦᑎᓯᒪᔪᑦ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᑦᓴᒥᑦ. ᑕᕝᕘᓇ ᐱᓕᕆᐊᑎᒍᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖ ᑎᑭᑎᓇᓱᐊᖅᑐᑦ ᑐᕌᒐᖏᓐᓂ ᐃᓚᒋᐊᖅᑕᐅᓗᑎ ᐆᒻᒪᖅᑯᑎᓕᐅᓂᕐᒧᑦ ᓄᑕᐅᓐᖑᕈᓐᓇᖅᑐᓂᑦ 

ᐆᒻᒪᖅᑯᑎᓂᑦ. ᐱᕕᔅᓴᖃᖅᑎᑦᑎᔪᑦ ᓄᓇᓕᓐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂ, ᐊᒻᒪ ᐃᓄᓐᓄᑦ ᓇᒻᒥᓂᕆᔭᐅᔪᓂ 

ᑎᒥᖏᓐᓂ ᓴᖅᑭᑎᑦᑎᓗᑎ ᓄᓇᓕᒻᒥ, ᓄᑕᐅᓐᖑᕈᓐᓇᖅᑐᓂᑦ ᐆᒻᒪᖅᑯᑎᓂᑦ ᐱᐅᓛᓂᑦ ᐱᔨᑦᑎᖅᑐᓂᑦ 

ᐊᑯᓂᐅᔪᒧᑦ ᑮᓇᐅᔭᓕᕆᓂᕐᒧᑦ ᐱᔪᒪᓂᕆᔭᐅᔪᓂᑦ ᐊᒻᒪ ᐆᒻᒪᖅᑯᑎᓂᑦ ᐃᒻᒥᓂᒃ ᑕᑎᒋᔭᖃᓂᕐᒧᑦ ᓄᓇᕗᒻᒥᐅᑦ, 

ᐊᑦᑎᓪᓕᒋᐊᕐᓗᒋᑦ ᓄᓇᕗᑦ ᐳᔪᕐᓗᓕᐅᕐᓂᖓ ᐊᒻᒪ ᐃᑲᔪᕐᓗᑎ ᓂᐅᕕᓂᕐᒥᑦ ᑕᐃᒪᓐᓇᐃᑦᑐᓂᑦ ᐆᒻᒪᖅᑯᑎᓂᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄ ᖃᓄᐃᓕᓂᖃᖅᑎᑎᖏᓪᓗᑎ ᐊᑦᑕᓇᐃᖅᓯᒪᓂᕐᒧᑦ, ᐱᐅᓂᖓᓂ, 

ᐊᒻᒪ ᑐᓐᖓᕕᐅᔪᓐᓇᕐᓂᖏᓐᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓂᑦ ᑐᓂᐅᖅᑲᐃᓂᕐᒧᑦ 

ᐊᑐᖅᑕᖓᓂ ᐅᕝᕙᓘᓐᓃᑦ ᖁᕝᕙᕆᐊᕐᓗᒋᑦ ᐊᑭᖏᑦ ᓂᐅᕕᖃᑦᑕᖅᑐᓄᑦ. 

 

ᐊᑐᐊᒐᑎᒍᑦ ᐊᑐᕆᐊᓖᑦ ᑎᑎᖅᑲᐃᑦ 

 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ ᐊᑐᐊᒐᖏᑦ ᐊᒻᒪ ᒪᓕᓐᓂᖃᖅᑐᖅ ᐱᓕᕆᐊᖅ ᓴᖅᑭᔮᖅᑎᑦᑎᔪᑦ ᐃᓄᐃᑦ 

ᐃᓅᖃᑎᒌᓐᓂᕐᒧᑦ ᐱᒻᒪᕆᐅᔪᓂᑦ: 

 

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᒌᓐᓂᖅ (ᐃᖅᑲᓇᐃᔭᖃᑎᒌᑦᑐᑦ ᑖᔅᓱᒥᖓᔅᓴᐃᓐᓇᖅ ᐱᔾᔪᑎᖃᖅᑐᓂᑦ): 

ᐱᑕᖃᕆᐊᖃᖅᑎᑕᐅᔪᑦ ᐱᓕᕆᖃᑎᒌᓐᓂᐅᔪᓂᑦ ᐊᒥᓱᒐᓚᓐᓂᑦ ᑎᒍᒥᐊᖅᑎᐅᖃᑕᐅᔪᓂᑦ ᓄᓇᕗᒻᒥ 

ᐊᑦᑎᓪᓕᒋᐊᕐᓗᒍ ᐳᔪᕐᓗᐃᑦ ᓯᓚᒨᖅᑲᖃᑦᑕᖅᑐᑦ ᐊᒻᒪ ᖁᕝᕙᕆᐊᕐᓗᒋᑦ ᑮᓇᐅᔭᓕᕆᓂᕐᒧᑦ ᐱᕕᔅᓴᐅᔪᓐᓇᖅᑐ 

ᓄᓇᕗᒻᒧᑦ. 

 

ᖃᓄᖅᑑᕐᓂᖅ (ᓄᑖᓂ ᐃᓱᒪᒋᔭᖃᕈᓘᔭᕈᓐᓇᓂᕐᒥᑦ ᐊᒻᒪ ᑭᓱᓕᕆᔾᔪᑎᓂᑦ ᐊᑐᑦᑎᐊᓂᕐᒧᑦ): ᐊᑐᖃᑦᖅᑐᑦ 

ᐃᓱᒪᒋᔭᐅᓯᒪᔪᓂᑦ ᐊᒻᒪ ᓇᓗᓇᐃᖅᑕᐅᓯᒪᔪᓂᑦ ᐆᒻᒪᖅᑯᑎᓕᐅᖅᑐᑎᑦ ᑐᓐᖓᓂᖃᖅᑐᑦ ᓄᓇᒦᖔᖅᑐᓂ 

ᐆᒻᒪᖅᑯᑎᖃᕐᕕᐅᔪᓂᑦ ᓄᓇᕗᒻᒥ, ᐃᓚᓕᐅᔾᔭᐅᔪᓐᓇᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᐆᒻᒪᖅᑯᑎᓄ ᑐᓂᐅᖅᑲᖅᑕᐅᔪᓄᑦ ᐊᑐᖅᑕᐅᓂᖓ. 

ᐊᕙᑎᑦᑎᓐᓂᒃ ᑲᒪᑦᓯᐊᓂᖅ (ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥᒃ, ᓂᕐᔪᑎᓂᒃ ᐊᕙᑎᑦᑎᓐᓂᓪᓗ): 

ᐊᑦᑎᓪᓕᒋᐊᖅᑎᑦᑎᔪᑦ ᑐᓐᖓᕕᖃᓂᕐᒧᑦ ᐅᖅᓱᐊᓗᑦᑐᖅᑐᓄᑦ ᐆᒻᒪᖅᑯᑎᓕᐅᖅᑐᓂᑦ ᐊᒻᒪ ᐃᑲᔪᖅᑐᑎ 

ᐱᓗᐊᕐᔭᐃᖅᓯᒪᑎᑦᑎᓂᕐᒧᑦ ᐳᔪᕐᓗᓂ ᓴᓚᒨᖅᑲᖅᑐᓂᑦ ᐱᓕᕆᐊᒧᑦ ᑐᔅᓯᕋᐅᑎᓕᐅᖅᑐᒧᑦ ᓄᓇᒦᖔᖅᑐᓂ 

ᐆᒻᒪᖅᑯᑎᒥᓕᐅᓂᕐᒧᑦ ᐱᓕᕆᐊᓂᑦ ᓄᓇᕗᒻᒥ.  

 

ᐃᓅᖃᑎᒌᑦᑎᐊᕐᓂᖅ (ᐃᒃᐱᒍᓱᑦᑎᐊᕐᓂᖅ, ᐃᓚᒋᑦᑎᐊᕐᓂᕐᓗ ᐱᑦᑎᐊᕐᓂᕐᓗ ᐃᓅᖃᑎᑦᑎᓐᓂᒃ): ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒻᒪᕆᒋᔭᖏᑦ, ᐃᑉᐱᒋᑦᑎᐊᖅᑕᖏᑦ ᐊᒻᒪ ᑲᒪᒋᑦᑎᐊᖅᑕᖏᑦ 

ᖃᓄᐃᓘᖃᑦᑕᐅᑎᓂᖏᓐᓄᑦ ᓂᐅᕕᖃᑦᑕᖅᑐᓄᑦ ᐊᒻᒪ ᐊᕙᑎᒧᑦ ᐊᐅᓚᑦᑎᕕᒋᔭᖏᓐᓂ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓯᕗᓪᓕᐅᔾᔨᐅᑎᑦᑎᔪᑦ ᓂᐅᕕᖃᑦᑕᖅᑐᑦ ᐱᔪᓐᓇᕐᓗᑎ 

ᐆᒻᒪᖅᑯᑎᓕᐅᖅᑕᐅᔪᓂᑦ ᓄᓇᒦᖔᖅᑐᓂᑦ, ᑮᓇᐅᔭᖅᑐᓗᐊᖏᑦᑐᓂᑦ ᐊᑭᖏᓐᓂ. ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᒻᒪᕆᒋᔭᖏᑦ ᐊᒻᒪ ᐃᑉᐱᒋᑦᑎᐊᖅᑕᖏᑦ ᖃᓄᐃᓘᖃᑦᑕᐅᑎᓂᖏᓐᓄᑦ 

ᐱᕈᕐᓂᐊᖅᑐᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᓂᑦ ᓄᓇᕗᒻᒥ. 

 

ᐊᑐᖅᑕᐅᓂᖓ 

 

ᑖᒃᑯᐊ ᐊᑐᒐᐃᑦ ᐊᑐᖅᑕᐅᔪᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᓄᑦ ᐆᒻᒪᖅᑯᑎᓕᐅᕈᒪᔪᓂᑦ ᓄᓇᒦᖔᖅᑐᓂᑦ 

ᓄᓇᕗᒻᒥ ᓂᐅᕕᐊᔅᓴᐅᓗᑎ ᑐᕌᖓᓗᑎ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ. ᐃᒻᒥᓂᖅᓱᖅᑐᖅ 

ᐆᒻᒪᖅᑯᑎᓕᐅᖅᑎᑦ ᐃᖅᑲᓇᐃᔭᖅᑎᐅᖃᑕᐅᔪᑦ ᐱᓕᕆᓂᖃᖃᑦᑕᖅᓯᒪᔭᕆᐊᓖᑦ ᐅᕝᕙᓘᓐᓃᑦ 

ᐱᓕᕆᖃᑎᖃᕐᓗᑎ ᑎᒥᐅᔪᓂᑦ ᐊᑐᕐᓂᖃᖃᑦᑕᖅᓯᒪᔪᓂᑦ ᐊᐅᓚᑦᑎᓂᕐᒧᑦ ᐊᒻᒪ ᒪᑭᒪᑎᑦᑎᓂᕐᒧᑦ 

ᐆᒻᒪᖅᑯᑎᓕᐅᕐᕕᓂᑦ. 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᒪᒋᔭᖃᓂᐊᖅᑐᑦ ᐱᑕᖃᖅᑎᑦᑎᔪᓐᓇᓂᕐᒧᑦ ᐊᒻᒪ 

ᐆᒻᒪᖅᑯᑎᖃᖅᑎᑦᑎᓂᒥᕐᒧᑦ ᐱᑕᖃᕆᐊᖃᖅᑎᑕᐅᔪᓂᑦ. 

 

ᑖᒃᑯᐊ ᐊᑐᐊᒐᐃᑦ ᐊᑐᖏᑦᑐᑦ ᓄᓇᒦᖔᖅᑐᓂᑦᐆᒻᒪᖅᑯᑎᓄᑦ ᐱᓕᕆᐊᓄᑦ ᐱᑕᖃᖅᑎᑕᐅᔪᑦ ᐊᑖᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᑎᑦᑐᒋᑦ ᐊᑭᓖᑎᑦᑎᓂᕐᒧᑦ ᓄᓇᒦᖔᖅᑐᓂ ᐆᒻᒪᖅᑯᑎᓕᐅᖅᑐᓄᑦ 

ᐱᓕᕆᑦᐊᖅ ᐊᒻᒪ ᑮᓇᐅᔭᓕᐅᕋᓱᐊᖅᑐᓄᑦ ᐊᒻᒪ ᐱᓕᕆᕕᓐᓄᑦ ᐆᒻᒪᖅᑯᑎᓕᐅᖅᑏᑦ ᐱᓕᕆᐊᑦ. 

 

ᑐᑭᖏᑦ 

 

ᓄᓇᓕᒻᒧᑦ ᐆᒻᒪᖅᑯᑏᑦ – ᐊᓄᐃᑦᑐᑐᐃᓐᓇᐃᑦ ᐱᓕᕆᐊᑦ ᓄᓇᓕᐅᔪᖅ, ᐃᓄᐃᑦ ᑲᑐᔾᔨᖃᑎᒋᖏᑦ, ᐅᕝᕙᓘᓐᓃᑦ 

ᐃᓄᓐᓄᑦ ᓇᒻᒥᓂᕆᔭᐅᔪᖅ ᑎᒥᐅᔪᖅ ᓄᓇᕗᒻᒥ ᓇᒻᒥᓂᖃᖅᑐᓂ ᐊᐅᓚᑦᑎᓪᓗᓂ ᐱᔪᒪᓂᕆᔭᐅᔪᓂᑦ 

ᓄᓇᒦᖔᖅᑐᓂᑦ ᐆᒻᒪᖅᑯᑎᓂᑦ ᐱᓕᕆᐊᓂᑦ ᐊᒥᓲᓂᖅᓴᐅᔪᑦ ᐃᓅᖃᑎᒌᓐᓂᕐᒧᑦ ᐊᒻᒪ ᑮᓇᐅᔭᓕᕆᓂᕐᒧᑦ 

ᐃᑲᔫᒥᐊᑦ ᑐᓂᐅᖅᑲᑕᐅᓪᓗᑎ ᓄᓇᓕᒻᒧᑦ ᓄᓇᕗᒻᒥ. ᐊᑕᖏᕐᓗᑎ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ 

ᐱᓕᕆᐊᑦ ᓄᓇᓕᒻᒧᑦ ᐆᒻᒪᖅᑯᑎᓄᑦ ᐱᓕᕆᐊᖑᓂᐊᖅᑐᑦ. 

ᐃᓚᒋᔭᐅᓕᓂᕐᒧᑦ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᖅ (CIA) – ᓇᓗᓇᐃᔭᖅᓯᒪᔪᑦ ᓴᓇᓯᒪᔪᓕᕆᓂᕐᒧᑦ 

ᖃᐅᔨᓴᐃᓂᕐᒧᑦ ᐱᓕᕆᐊᒧᑦ ᐊᑦᑐᖅᑕᐅᔪᓂᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᐆᒻᒪᖅᑯᑎᓕᐅᕐᓂᖓᓄ ᐊᒻᒪ ᐆᒻᒪᖅᑯᑎᖃᖅᑎᑦᑎᓂᖓᓄᑦ. ᖃᓄᐃᓐᓂᔭᖏᑦ ᑖᒃᑯᐊ ᖃᐅᔨᓴᐃᓂᐅᔪᑦ 

ᐱᖃᓯᐅᔾᔨᓂᐊᖅᑐᑦ ᓇᓗᓇᐃᔭᖅᓯᒪᓂᖏᓐᓄᑦ ᐅᓂᒃᑳᑦ ᓇᓗᓇᐃᔭᐃᔪᑦ ᐱᓕᕆᐊᒧᑦ ᓈᒻᒪᓐᓂᖓᓄᑦ, 

ᓇᓗᓇᐃᔭᖅᓯᒪᓂᖏᓐᓄᑦ ᓇᓗᓇᐃᔭᖅᓯᒪᓂᖏᑦ ᐱᔭᐅᔭᕆᐊᖃᖅᑐᑦ ᐱᓕᕆᐊᒧᑦ, ᐊᒻᒪ ᐱᓕᕆᐊᒧᑦ 

ᐊᑦᑐᖅᑕᐅᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓕᐅᕐᓂᖓᓄᑦ ᐊᒻᒪ 

ᑐᓂᐅᖅᑲᖅᑕᐅᓂᖏᓐᓄᑦ ᐊᑐᖅᑕᐅᔪᒥᑦ.  

 

ᐱᔪᓐᓇᖅᑐᑦ ᐆᒻᒪᖅᑯᑎᖃᐅᑎᖃᕐᕖᑦ – ᓄᓇᒦᖔᖅᑐᑦ ᐆᒻᒪᖅᑯᑎᓕᐅᖅᑐᑦ ᐱᔪᓐᓇᖅᑎᑕᐅᔪᑦ ᐊᑖᓂ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᒥᑦ, ᐱᖃᓯᐅᑎᓪᓗᑎ, ᑭᓯᐊᓂ ᑭᓪᓕᒋᖏᑕᖏᑦ ᐅᑯᓄᖓ, 

ᓇᓪᓕᑭᑕᖅᑐᓂᑦ ᐆᒻᒪᖅᑯᑎᖃᖅᑎᑦᑎᓂᖅ, ᐱᖃᓯᐅᑎᓪᓗᑎ ᐊᓄᕆᒧᑦ, ᓯᕿᓂᕐᒧᑦ ᐊᒻᒪ ᐊᓯᖏᑦ 

ᐆᒻᒪᖅᑯᑎᓕᐅᖅᑐᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᖃᖓᑐᐃᓐᓇᒃᑯᑦ ᓇᓗᓇᐃᖅᓯᖃᑦᑕᕈᓐᓇᖅᑐᑦ 

ᑕᐃᒪᐃᑦᑐᒥ. ᐱᓕᕆᐊᑦ ᐱᑕᖃᖅᑎᑦᑎᔪᓐᓇᖅᑐᓂᑦ ᖁᓚᓐᓇᐃᖅᓯᒪᔪᒥᑦ ᑎᒥᐅᔪᒥᑦ ᐆᒻᒪᖅᑯᑎᓄᑦ, ᓲᕐᓗ 

ᐃᒥᒃᑯᑦ ᐱᓕᕆᐊᑦ, ᐱᔪᓐᓇᖅᑎᑕᐅᒻᒥᔪᑦ ᐊᑖᓂ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᒥᑦ.  

 

ᐆᒻᒪᖅᑯᑎᑦ – ᑐᑭᖃᖅᑐᖅ ᐆᒻᒪᖅᑯᑎ ᖃᐅᔨᓴᖅᑕᐅᓂᖃᖅᑐᑦ kWh. 

 

ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᑦ (EPA) – ᒪᓕᒐᖅᑎᒍᑦ ᑳᓐᑐᕌᖑᔪᖅ ᐅᑯᓴᓐᖓᑦ ᐃᒻᒥᓂᖅᓱᖅᑐᖅ 

ᐆᒻᒪᖅᑯᑎᓕᐅᖅᑎᑦ ᐊᒻᒪ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓇᓗᓇᐃᔭᐃᓂᖃᖅᑐᑦ 

ᑮᓇᐅᔭᓕᐅᕋᓱᐊᓂᕐᒧᑦ ᐅᖃᓯᐅᖏᓐᓂ, ᐊᒻᒪ ᐊᑐᓂ ᑎᒥᐅᔪᑦ ᒪᓕᒐᖅᑎᒍᑦ ᐱᓕᕆᒋᐊᓕᖏᑦ ᐊᒻᒪ 

ᐱᔪᓐᓇᐅᑎᖏᑦ, ᐱᔾᔪᑎᖃᖅᑐᓄᑦ ᓂᐅᕕᐊᔅᓴᐅᓂᖏᑦ ᐆᒻᒪᖅᑯᑎᑦ ᓄᓇᒦᓐᖔᖅᑐᓂᑦ ᐆᒻᒪᖅᑯᑎᓕᐅᖅᑐᓂᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ. 

 

ᐆᒻᒪᖅᑎᓕᐅᓂᕐᒧᑦ ᐅᒻᒪ ᑲᑎᓐᖓᖃᑕᐅᓂᕐᒧᑦ ᐊᖏᕈᑦ (GCA) – ᐊᖏᕈᑎᐅᔪᖅ ᑖᓐᓇ ᐃᒻᒥᓂᖅᓱᖅᑐᖅ 

ᐆᒻᒪᖅᑯᑎᓕᐅᖅᑎᑦ ᐋᔩᖃᑎᖃᕐᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓂ ᐱᓕᕆᐊᖅ 

ᓴᓇᓯᒪᔪᓕᐅᖅᑕᐅᑎᓪᓗᒍ ᐊᒻᒪ ᑎᑎᖅᑲᐃᑦ ᐱᔭᕇᖅᑕᐅᓚᐅᖅᑎᓐᓇᒍ ᓴᓇᔭᐅᓂᖓ ᓄᓇᒦᖔᖅᑐᒥ 

ᐆᒻᒪᖅᑯᑎᓕᐅᕐᕕᒃ ᐊᒻᒪ ᑲᑎᓐᖓᕕᖃᕐᓂᖏᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄ 

ᑐᓂᐅᖅᑲᖅᑕᐅᔪᓄᑦ ᐊᑐᖅᑕᐅᓂᖓᓄᑦ. 

 

ᐃᓄᐃᑦ ᑲᑐᔾᔨᖃᑎᒌᖏᑦ – ᐱᔾᔪᑎᖃᖅᑐᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ−ᐃᓄᓐᓄᑦ ᓇᒻᒥᓂᕆᔭᐅᔪᑦ 

ᑲᑐᔾᔨᖃᑎᒌᑦ ᐊᑖᓂ ᓄᓇᕗᒻᒧᑦ ᐊᖏᕈᒻᒥᑦ, ᐱᖃᓯᐅᑎᓪᓗᑎ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᐃᑦ ᐊᒻᒪ 

ᐊᕕᑦᑐᖅᓯᒪᔪᓂᑦ ᐃᓄᐃᑦ ᑲᑐᔾᔨᖃᑎᒌᖏᑦ. 

 

ᐃᓄᓐᓄᑦ−ᓇᒻᒥᓂᕆᔭᐅᔪᑦ ᑎᒥᐅᔪᑦ – ᑎᒥᐅᔪᑦ/ᐱᓕᕆᕕᑦ 51% ᓇᒻᒥᓂᕆᔭᐅᔪᑦ ᓄᓇᕗᒻᒥ ᐃᓄᓐᓄᑦ ᐊᑖᓂ 

ᐃᓄᐃ ᑎᒥᖏᓐᓄᑦ ᐊᑎᓕᐅᕐᕕᒃ ᐱᓯᒪᔭᐅᔪᑦ ᓄᓇᕗᑦ ᑐᓐᖓᕕᒃ ᑎᒥᖓᑦ (NTI). 

 

ᐆᒻᒪᖅᑯᑎᑦ – ᑐᑭᖃᖅᑐᖅ ᐱᔪᓐᓇᕐᓂᖓ ᖃᐅᔨᓴᖅᑕᐅᓂᖃᖅᑐᑦ kW. 

ᕼᐊᒻᒪᓚᐃᑦ – ᐱᔾᔪᑎᖃᖅᑐᑦ ᓄᓇᕗᒻᒥ 25 ᓄᓇᓖᑦ. 

 

ᓄᓇᒦᖔᖅᑐᑦ ᐆᒻᒪᖅᑯᑎᑦ – ᐆᒻᒪᖅᑯᑎᑦ ᐱᔭᐅᔪᑦ ᐃᒻᒥᓄ ᐱᕙᓪᓕᐊᓂᖃᖅᑐᓂ ᐃᓗᓪᓕᖅᑕᐅᑲᓐᓂᖅᓯᒪᔪᑦ 

ᓱᑲᓐᓂᖃᖅᑐᓂᑦ ᐊᔾᔨᖏᓐᓂ ᐅᕝᕙᓘᓐᓃᑦ ᓱᑲᓐᓂᖅᓴᓂᑦ ᓱᑲᓐᓂᖅᓴᒥᑦ ᐊᑐᖅᑕᐅᓂᕆᔭᖓᓂ. ᐊᔾᔨᒌᖏᑦᑐᑦ 

ᖃᓄᐃᑦᑑᓂᖏᑦ ᓄᓇᒦᖔᖅᑐᑦ ᐆᒻᒪᖅᑯᑏᑦ ᐱᔭᐅᔪᑦ ᑕᕝᕙᖓᑦᑕᐅᑎᒋ ᐅᕝᕙᓘᓐᓃᑦ 

ᑕᕝᕙᖓᑦᑕᐅᑎᒋᐅᖏᑦᑐᖅ ᓯᕿᓂᕐᒥᑦ, ᐅᕝᕙᓘᓐᓃᑦ ᐆᓇᖅᑐᓕᐅᖅᑕᐅᔪᖅ ᓄᓇᕐᔪᐊᑉ ᐃᑭᖓᓂ ᐃᑎᔪᒥᑦ. 

ᐱᖃᓯᐅᔾᔨᔪᑦ ᐆᒻᒪᖅᑯᑎᓕᐅᕈᑎᑦ ᓯᕿᓂᕐᒧᑦ, ᐊᓄᕆᒧᑦ ᐆᓇᕿᓂᖓᓄᑦ, ᐃᒪᕐᒧ ᐆᒻᒪᖅᑯᑎᑦ, ᐃᒪᕐᒦᖔᖅᑐᓂᑦ, 

ᑎᓯᔪᑦ ᐊᒥᓱᑦ ᐊᔾᔨᒌᖏᑦᑐᑦ, ᓄᖑᑎᕈᓐᓇᖅᑐᑦ ᒐᓯ, ᐊᒻᒪ ᐃᒪᐃᑦ ᐅᖅᓱᐊᓗᒋᔭᐅᒍᓐᓇᖅᑐᑦ. ᐊᒥᓱᑦ 

ᐊᔾᔨᒌᖏᑦᑐᑦ ᓄᓇᒦᖔᖅᑐᑦ ᐆᒻᒪᖅᑯᑎ ᑭᓯᐊᓂ ᐊᑐᖅᑕᐅᓂᖓ ᖁᕝᕙᓯᓐᓂᖓ ᐅᖓᑕᐅᔾᔨᖏᒃᑯᓂ 

ᐆᒻᒪᖅᑯᑎᓕᐅᒃᑲᓂᕐᓂᖓᓄ ᓱᑲᓐᓂᖓᓄᑦ. 

 

ᓇᓗᓇᐃᔭᖅᓯᒪᓂᖏᓐᓄᑦ ᑲᑎᓐᖓᖃᑦᑕᐅᑎᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ (TIR) – ᑎᑎᕋᖅᓯᒪᔪᑦ 

ᓴᖅᑭᑎᑦᑎᔪᑦ ᖃᓄᐃᑑᓂᖏᓐᓄᑦ ᐊᒻᒪ ᐊᑐᐊᒐᕐᓂ ᑖᓐᓇ ᑲᑎᓐᖓᖃᑦᑕᐅᑎᓂᖏᓐᓄᑦ ᓄᑖᑦ ᓄᓇᒦᖔᖅᑐᑦ 

ᐆᒻᒪᖅᑯᑎᓕᐅᕐᕕᑦ ᐱᐅᖏᑦᑐᓂᑦ ᐊᑦᑐᐃᓂᖃᖏᓪᓗᑎ ᐊᑦᑕᓇᐃᖅᓯᒪᓂᕐᒧᑦ, ᐱᐅᓂᖓᓄᑦ, ᐅᕝᕙᓘᓐᓃᑦ 

ᑐᓐᖓᕕᐅᔪᓐᓇᕐᓂᖓᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᓄ ᑐᓂᐅᖅᑲᖅᑕᐅᔪᓄᑦ 

ᐊᑐᖅᑕᐅᓂᖓᓄᑦ. 

 

ᐊᑑᑎᐅᔪᑦ ᐱᓕᕆᓂᒃᑯᑦ ᐊᒻᒪ ᐃᑉᐱᒋᔭᕆᐊᓖᑦ ᐱᓕᕆᐊᑦᓴᒃᑯᑦ 

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ: 

 

ᐊᐅᓚᑕᐅᓂᖏᓐᓄᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ ᐱᓕᕆᐊᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖ ᐃᒪᐃᑦᑕᕆᐊᓖᑦ: 

 

• ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑲᑎᓐᖓᖃᑦᑕᐅᑎᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ 

ᐊᑦᑕᓇᐃᖅᒪᓂᕐᒧᑦ, ᑐᓐᖓᕕᐅᔪᓐᓇᕐᓂᖏᓐᓄᑦ, ᐊᒻᒪ ᐆᒻᒪᖅᑯᑎ ᐱᐅᓂᖓ ᓇᓗᓇᐃᔭᖅᑕᐅᓯᒪᔪᑦ 

ᐅᕙᓂ ᓇᓗᓇᐃᔭᖅᓯᒪᓂᖏᓐᓄᑦ ᑲᑎᓐᖓᖃᑦᑕᐅᑎᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ. 

• ᕿᒥᕐᕈᓗᒋᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑦ ᓇᓗᓇᐃᔭᖅᓯᒪᓂᖏᓐᓄᑦ ᓴᓇᓯᒪᓂᖏᑦ ᐊᒻᒪ 

ᐊᐅᓚᓂᖏᓐᓄᑦ ᖃᐅᔨᓴᕐᓂᐅᔪᓂᑦ 

• ᓴᖅᑭᑎᑦᑎᓗᑎ ᐊᑕᖏᕐᓗᒋᑦ ᑮᓇᐅᔭᓕᐅᕋᓱᐊᓂᕐᒧᑦ ᐅᖃᖅᓯᒪᓂᖏᑦ ᐆᒻᒪᖅᑯᑎᓕᐅᕐᕕᓄᑦ 

ᓇᓗᓇᐃᔭᐃᓂᖃᖅᑐᓂ ᐱᔪᓐᓇᕐᓂᖏᓐᓄᑦ ᐆᒻᒪᖅᑯᑎᓕᐅᓂᕐᒧᑦ ᐊᒻᒪ ᐋᖅᑭᓪᓗᒍ ᐊᑭᖓ 

ᓂᐅᕕᐊᕆᓂᐊᖅᑕᖏᓐᓄᑦ ᐆᒻᒪᖅᑯᑎᓂᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ 

• ᐱᔪᓐᓇᐅᑎᖃᕐᓗᓂ ᑲᑎᓐᖓᖃᑕᐅᔪᓐᓃᕐᓗᓂ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᒧ 

ᐆᒻᒪᖅᑯᑎᓕᐅᕐᕕᖓᓄᑦ ᓈᒻᒪᑦᑐᓂ ᑐᓐᖓᓂᖃᖅᑐᓂᑦ, ᐱᖃᓯᐅᑎᓪᓗᑎ 

ᑐᓐᖓᕕᒋᔭᐅᔪᓐᓇᕐᓂᖏᓐᓄᑦ ᓂᐅᕕᖃᑦᑕᖅᑐᓄᑦ ᐊᒻᒪ ᐊᑦᑕᓇᐃᖅᓯᒪᓂᖏᓐᓄᑦ ᐃᖅᑲᓇᐃᔭᖅᑎᑦ 

ᐊᒻᒪ ᑭᒃᑯᑐᐃᓐᓇᐃᑦ ᐃᓄᐃᑦ, ᓇᓗᓇᐃᔭᖅᑕᐅᓯᒪᔪᓂᑦ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᒻᒥᑦ.  

  



 

 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ: ᑯᐊᐳᕇᓴᓐ 

ᐊᑐᐊᒐᖅ #: 9.01  
 

ᓯᕗᓪᓕᕐᒥ ᐅᖃᓕᒫᒐᐃᑦ: ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 

ᐱᑕᖃᙱᑦᑐᖅ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ: 

 

ᐃᓚᒋᔭᐅᖃᑕᐅᓪᓗᓂ ᐱᓕᕆᐊᒥᑦ, ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐃᒪᐃᑦᑕᕆᐊᓕᒃ: 

 

• ᒪᓕᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓕᓐᓂᑦ 

ᐊᑦᑕᓇᔾᔭᐃᓂᕐᒧᑦ, ᑕᑎᒋᔭᐅᓂᕐᒧᑦ, ᐊᒻᒪ ᐆᒻᒪᖅᑯᑎᐅᑉ ᐱᐅᓂᖓᓄᑦ ᒪᓕᓪᓗᒋᑦ ᓇᓗᓇᐃᖅᑕᐅᓯᒪᔪᑦ 

ᓱᓇᑐᐃᓐᓇᐃᑦ ᐋᖅᑭᓱᕐᓯᒪᑦᑎᐊᕆᐊᖃᕐᓂᖏᓐᓂᑦ ᐅᐃᒍᐃᓂᕐᒥᑦ ᐊᑐᖅᑕᐅᒋᐊᓖᑦ 

• ᒪᓕᓐᓂᖃᕐᓗᑎ ᐱᐅᔪᒥᑦ ᓴᓇᓯᒪᔪᓕᕆᓂᕐᒧᑦ ᐊᑐᐊᒐᖏᓐᓂ, ᑲᓇᑕᒥ ᒪᓕᒐᐃᑦ, ᐊᒻᒪ ᐊᐅᓚᓂᖏᓐᓄ 

ᐊᑐᖅᑕᐅᔪᑦ ᓴᖅᑭᖅᑎᑕᐅᔪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ 

• ᑲᒪᒋᔭᖃᕐᓗᑎ ᐱᔭᐅᓂᖏᓐᓄᑦ ᓄᓇᕗᑦ ᒐᕙᒪᒃᑯᑦ ᐅᐊᐃᑦ ᖃᐅᔨᓴᖅᑕᐅᓂᖏᓐᓄᑦ ᐱᔪᓐᓇᐅᑎᓂᑦ 

ᐊᒻᒪ ᐱᑕᖃᕆᐊᖃᖅᑎᑕᐅᔪᓕᒫᑦ ᐊᑎᓕᐅᓂᕐᒧᑦ ᐊᒻᒪ ᐊᖏᖅᑕᐅᓂᖏᓐᓄᑦ, ᐱᖃᓯᐅᑎᓪᓗᑎ 

ᐊᕙᑎᖓᓂ ᖃᐅᔨᓴᓂᕐᒧᑦ 

• ᑐᓐᖓᓂᖃᖅᑐᑦ ᐅᑯᓂᖓ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᖃᐅᔨᓴᕐᓂᖓᓄᑦ ᐊᒻᒪ 

ᐊᖏᖅᑕᐅᓂᖏᓐᓄᑦ ᐆᒻᒪᖅᑯᑎᓕᐅᕐᕕᑦ ᓴᓇᓯᒪᓂᖏᑦ, ᓱᓇᒃᑯᑖᑦ, ᐊᒻᒪ ᐊᐅᓚᓂᖏᓐᓄᑦ 

ᐊᑐᖅᑕᐅᓂᐊᖅᑐᑦ 

• ᑲᒪᒋᔭᖃᕐᓗᑎ ᐊᑕᖏᕐᓗᒋᑦ ᑕᕝᕗᖓᑦᑕᐅᑎᒋ ᐊᒻᒪ ᑕᕝᕗᖓᑦᑕᐅᑎᒋᐅᖏᑦᑐᑦ ᐊᑭᖏᑦ ᐊᑦᑐᐊᓂᓖᑦ 

ᓴᓇᔭᐅᓂᖓᓄᑦ ᐆᒻᒪᖅᑯᑎᓕᐅᕐᕕᒃ, ᐱᖃᓯᐅᑎᓪᓗᑎ ᓴᓇᔭᐅᓂᖓᓄᑦ ᐆᒻᒪᖅᑯᑎᓄᑦ ᐅᐊᔭᖏᑦ 

ᖃᓕᓛᖓᓐᓄᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓂᐅᖅᑲᖅᑕᐅᔪᓄᑦ 

ᑲᓐᖓᖃᑦᑕᐅᓂᖏᓐᓄᑦ, ᐱᑕᖃᕆᐊᖃᖅᑎᑕᐅᔪᑦ ᐋᖅᑭᒋᐊᖅᑕᐅᓂᖏᑦ, ᐊᓯᔾᔨᕆᐊᖃᖅᑐᑦ 

ᒫᓐᓇᐅᔪᒥᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑐᓂᐅᖅᑲᐃᓂᕐᒧᑦ ᐅᐊᔭᖏᓐᓄᑦ ᐊᒻᒪ 

ᑲᑎᓐᖓᖃᑕᐅᓂᕐᒧᑦ ᐱᖁᑎᕐᔪᐊᓄᑦ ᓇᓗᓇᐃᖅᑕᐅᑎᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ 

ᑎᒥᖁᑖᓄᑦ 

• ᑲᒪᒋᔭᖃᕐᓗᑎ ᐊᑕᖏᕐᓗᒋᑦ ᐊᑭᖏᑦ ᐊᑦᑐᐊᓂᓖᑦ ᑲᑎᓐᖓᖃᑦᑕᐅᑎᓂᕐᒧᑦ ᖃᐅᔨᓴᕐᓂᐅᔪᓂᑦ ᐊᒻᒪ 

ᓇᓗᓇᐃᔭᖅᓯᒪᓂᖏᓐᓄᑦ ᐊᒻᒪ ᐊᐅᓚᑕᐅᓂᖏᓐᓄ ᐃᖅᑲᓇᐃᔮᖑᔪᑦ ᐊᑦᑐᐊᓂᓖᑦ ᐋᑦᑭᑦᑕᐅᓂᖓᓄᑦ 

ᑐᔅᓯᕌᖑᓯᒪᔪᒥᑦ ᐱᓕᕆᐊᒥᑦ 

• ᖃᓄᖅ ᓴᓇᓯᒪᒐᔭᕐᓂᖓ, ᓴᓇᔭᐅᓂᖓ, ᐋᖅᑭᓱᖅᑕᐅᓂᖓ, ᒪᑐᐃᖅᑕᐅᓂᖓ, ᐊᐅᓚᑕᐅᓕᕐᓂᖓ 

ᐊᒻᒪ ᓇᖕᒥᓂᕆᔭᐅᓂᖓ ᓄᑕᐅᓕᒋᐊᕈᓐᓇᖅᑐᓄᑦ ᐆᒻᒪᖅᑯᑎᓕᐅᕐᕕᑦᓴᒥᑦ ᐱᖃᓯᐅᑎᓪᓗᒋᑦ 

ᐊᑭᓕᕆᐊᓕᒫᑦᑎᐊᑦ ᐊᑦᑐᐊᔪᑦ ᐊᐅᓚᑕᐅᓂᖓᓄᑦ, ᒪᑭᒪᑎᑕᐅᓂᖓᓄᑦ, ᐊᒻᒪ ᒪᑐᔭᐅᓂᖓᓄᑦ 

ᐊᑐᖅᑕᐅᔪᓐᓃᕈᓂ 

• ᐊᖏᖃᑎᒌᖃᑎᖃᕐᓗᓂ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᒻᒥᑦ ᐊᒻᒪ ᐆᒻᒪᖅᑎᓕᐅᓂᕐᒧᑦ ᐅᒻᒪ 

ᑲᑎᓐᖓᖃᑕᐅᓂᕐᒧᑦ ᐊᖏᕈᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᑐᓐᖓᓂᖃᖅᑐᑦ 

ᐋᖅᑭᔅᓯᒪᓂᐅᒐᔪᑦᑐᓂᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐆᒻᒪᖅᑯᑎᖃᑎᑦᑎᓂᕈᓂ 

ᓇᓪᓕᑭᑕᖅᑐᓂᑦ ᐆᒻᒪᒻᑯᑎᖃᑎᖅᑎᓂᕐᒥᑦ 

• ᐊᖏᖃᑎᒌᖃᑎᖃᕐᓗᓂ ᐋᔩᖃᑎᒋᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ 

ᐱᔾᔪᑎᖃᖅᑐᓂᑦ ᑮᓇᐅᔭᓕᐅᕋᓱᓐᓂᕐᒧᑦ ᐅᖃᖅᓯᒪᓂᖏᓐᓄᑦ ᐱᓕᕆᐊᑎᒍᑦ ᐃᓛᑰᖅᑐᓂᑦ 

ᑐᓐᖓᓂᖃᖅᑐᑎ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐆᒻᒪᖅᑯᑎᖃᖅᑎᑦᑎᒍᓂ ᖁᓚᓐᓇᐃᖅᓯᒪᔪᒥᑦ 

ᑎᒥᐅᔪᒥ ᐆᒻᒪᖅᑯᑎᓄᑦ, ᐊᓪᓛᖅᑐᐅᓂᖏᑦ ᐊᒻᒪ ᑲᑎᓐᖓᖃᑦᑕᐅᑎᓂᖏᓐᓄᑦ ᐱᓕᕆᐊᑦ  

  



 

 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ: ᑯᐊᐳᕇᓴᓐ 

ᐊᑐᐊᒐᖅ #: 9.01  
 

ᓯᕗᓪᓕᕐᒥ ᐅᖃᓕᒫᒐᐃᑦ: ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 

ᐱᑕᖃᙱᑦᑐᖅ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐊᑎᓕᐅᖏᑦᑐᖅ, ᐃᑉᐱᒍᓱᖏᑦᑐᖅ, ᐅᕝᕙᓘᓐᓃᑦ ᐊᑎᓕᐅᕈᒪᖏᑦᑐᖅ 

ᐅᕝᕙᓘᓐᓃᑦ ᒪᓕᒋᐊᖃᖅᑎᑕᐅᔪᖅ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᒻᒥᑦ ᐊᒻᒪ/ᐅᕝᕙᓘᓐᓃᑦ 

ᐆᒻᒪᖅᑎᓕᐅᓂᕐᒧᑦ ᐅᒻᒪ ᑲᑎᓐᖓᖃᑕᐅᓂᕐᒧᑦ ᐊᖏᕈᑦ ᑲᑎᓐᖓᑎᑕᐅᔾᔮᖏᑦᑐᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐆᒻᒪᖅᑯᑎᓂᑦ ᑐᓂᐅᖅᑲᐃᓂᕐᒧᑦ ᐊᑐᖅᑕᐅᔪᒥᑦ ᐊᒻᒪ, ᑲᑎᓐᖓᓂᖃᕇᕈᓂ, 

ᑲᑎᓐᖓᒍᓐᓃᖅᑎᑕᐅᓂᐊᖅᑐᑦ. 

 

ᑎᑎᕋᕐᓯᒪᔪᑦ ᐱᓕᕆᔾᔪᑎᓄᑦ ᐃᓚᒋᔭᐅᔪᑦ 

 

1. ᑭᓪᓕᖏᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᓕᕆᐊᖅ 

 

ᐊᑐᖅᑕᐅᓂᖓ ᐱᕙᓪᓕᐊᑎᑦᑎᓂᕐᒧᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᓕᕆᐊᓂᑦ ᓄᓇᒻᒧᑦ 

ᐊᖏᓂᖓᓄᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᑕᖃᖅᑎᑦᑎᒍᓐᓇᕐᓂᖓ ᐊᖏᓂᖅᓴᒥᑦ ᐃᓚᖓᓂ 

ᓄᓇᓕᒻᒧᑦ ᐆᒻᒪᖅᑯᑎᓄᑦ ᐱᑕᖃᕆᐊᖃᖅᑕᐅᔪᓂᑦ. ᕼᐊᒻᒪᓚᐃᑦ, ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪ ᐃᓄᓐᓄᑦ 

ᓇᒻᒥᓂᕆᔭᐅᔪᑦ ᑎᒥᐅᔪᑦ ᐱᓇᓱᐊᕈᓐᓇᖅᑐᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᓕᕆᐊᒥᑦ 

ᖃᖓᑐᐃᓐᓇᒃᑯᑦ. ᕼᐊᒻᒪᓚᐃᑦ, ᐃᓄᐃᑦ ᑲᑐᔾᔨᖃᑎᒌᑦ, ᐊᒻᒪ ᐃᓄᓐᓄᑦ ᓇᒻᒥᓂᕆᔭᐅᔪᑦ ᑎᒥᐅᔪᑦ/ᑎᒦᑦ 

ᐱᓯᒪᑦᑎᔭᕆᐊᓖᑦ ᐊᒻᒪ ᐊᐅᓚᑦᑎᓂᖃᕐᓗᑎ (51% ᐅᕝᕙᓘᓐᓃᑦ ᐊᖏᓂᖅᓴᓂᑦ) ᐃᒻᒥᓂᖅᓱᖅᑐᖅ 

ᐆᒻᒪᖅᑯᑎᓕᐅᖅᑎ ᐱᓕᕆᐊᓂᑦ. 

 

ᑐᔅᓯᖃᐅᑎᓕᐅᕈᑏᑦ ᐊᖏᖅᑕᐅᓂᐊᖅᑐᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐊᑕᐅᓯᐅᓗᓂ 

ᐱᑕᖃᖅᑎᑦᑎᓗᓂ ᐱᕙᓪᓕᐊᓂᖓ ᑐᑭᒧᐊᖅᑎᑕᐅᔪᑦ ᓄᓇᕗᑦ ᒐᕙᒪᒃᑯᑦ ᓂᐅᕕᓂᕐᒧᑦ ᐱᕙᓪᓕᐊᓂᖓᓄᑦ. 

ᓄᓇᓕᒻᒧᑦ ᐆᒻᒪᖅᑯᑎᑦ ᐊᖏᓂᖃᕆᐊᓖᑦ ᒪᓪᓗᑎ ᓄᓇᓕᒻᒧᑦ ᐆᒻᒪᖅᑯᑎᓂᑦ ᐱᔭᕆᐊᖃᖅᑕᖏᓐᓂ. ᑖᒃᑯᐊ 

ᑐᔅᓯᕋᐅᑎᓕᐅᕈᑏᑦ ᐃᑲᔪᓱᖅᑕᐅᔭᕆᐊᓖᑦ ᕼᐊᒻᒪᓚᒃᑯᓐᓄᑦ ᐅᕝᕙᓘᓐᓃᑦ ᕼᐊᒻᒪᓚᓄᑦ ᐆᒻᒪᖅᑯᑎᓂᑦ 

ᐱᑕᖃᖅᑎᑦᑎᕕᐅᓂᐊᖅᑐᓂᑦ. ᑐᔅᓯᕋᐅᑎᓕᐅᕈᑏᑦ ᐊᖏᖅᑕᐅᓂᖓᖅᑐᑦ ᑐᓂᓯᖃᖅᑳᖅᑐᓄᑦ 

ᑐᓐᖓᓂᖃᕐᓗᑎ, ᑐᓐᖓᓂᖃᖅᑐᑦ ᐊᑐᐃᓐᓇᐅᓂᖏᓐᓄᑦ, ᐆᒻᒪᖅᑯᑎᖃᕈᓐᓇᑎᑦᑎᓂᖓ ᐊᑦᑕᓇᖏᑦᑐᒥ 

ᐊᒻᒪ ᑐᓐᖓᕕᒋᔭᔅᓴᐅᔪᓂᑦ ᐊᒻᒪ ᖃᓄᐃᑦᑐᑐᐃᓐᓇᐃᑦ ᐊᑐᖅᑕᐅᔪᓐᓇᖅᑐᑦ ᐆᒻᒪᖅᑯᑎᓕᐅᓂᕐᒧᑦ 

ᐅᕝᕙᓘᓐᓃᑦ ᐱᔪᓐᓇᕐᓂᖓᓄ ᕿᓪᓕᖏᓐᓂ ᓇᓗᓇᐃᖅᓯᒪᔪᒧᑦ ᓄᓇᓕᒻᒧᑦ. 

 

2. ᐱᔪᓐᓇᖅᑐᓄᑦ ᐊᑐᖅᑕᐅᒋᐊᓖᑦ: 

 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᑐᔅᓯᕋᐅᑎᓕᐅᖅᑐᑦ ᐱᑕᖃᖅᑎᑦᑎᔭᕆᐊᓖᑦ ᑐᔅᓯᕋᐅᑎᖏᓐᓄ 

ᓕᕆᐊᒧᑦ  ᐆᒻᖅᑯᑎᓕᐅᕐᕕᖓᓂ, ᐊᖏᔫᒍᓐᓇᕐᓂᖓ, ᓇᒦᓐᓂᖓ, ᐊᒻᒪ ᐊᓯᖏᑦ ᐱᓕᕆᕕᒻᒧᑦ 

ᐊᑦᑐᐊᓂᓖᑦ ᑐᑭᓯᒋᐊᕈᑏᑦ ᑐᔅᓯᕌᖑᑎᓪᓗᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐊᒻᒪ 

ᓇᓗᓇᐃᖅᓯᓗᓂ ᓇᒻᒥᓂᖃᖅᑐᒥᑦ/ᑭᒡᒐᖅᑐᐃᔨᒥᑦ ᐱᓕᕆᕕᒻᒧᑦ. 

 

ᑭᖑᓂᐊᒍᑦ ᑐᓂᓯᒋᐊᓐᖓᕐᓂᖃᖅᑎᓪᓗᒋᑦ ᑲᑎᓐᖓᖃᑦᑕᐅᑎᓂᕐᒧᑦ ᑐᔅᓯᕋᐅᑦ ᑕᑕᑎᕆᐊᓕᒃ, ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᓕᕆᐊᖃᓂᐊᖅᑐᑦ ᐅᑯᓂᖓ ᐃᓚᒋᔭᐅᓕᓂᕐᒧᑦ ᐊᑦᑐᖅᑕᐅᓂᕐᒧᑦ 

ᖃᐅᔨᓴᕐᓂᖅ. ᑐᔅᓯᕋᐅᑎᓕᐅᖅᑐᖅ ᐱᑕᖃᖅᑎᑦᑎᒋᐊᖃᓂᐊᖅᑐᖅ ᓇᓗᓇᐃᔭᖅᓯᒪᓂᖏᓐᓄᑦ 

ᓇᓗᓇᐃᔭᖅᓯᒪᓂᖏᓐᓂ ᐊᑐᖅᑕᐅᔪᒥᑦ ᐊᒻᒪ ᐴᖅᓯᕕᐅᓂᖓ ᒥᔅᓴᐅᓴᑦᑕᐅᓯᒪᔪᓂᑦ ᑎᒥᐅᑉ ᓯᓚᑖᒍᑦ ᐊᒻᒪ 

ᐃᓗᐊᒍᑦ ᐊᑭᖏᓐᓄᑦ ᓴᖅᑭᖅᑐᓄᑦ ᐱᓕᕆᐊᖑᑎᓪᓗᒍ ᐃᓚᒋᔭᐅᓕᓂᕐᒧᑦ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᖅ.   

ᐃᓚᖏᓐᓂ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐊᖏᕈᓐᖅᑐᑦ 

ᑖᒃᑯᐊ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑭᓪᓕᖃᖅᑎᑦᑎᓗᑎ ᐃᓚᒋᔭᐅᖃᑕᐅᓂᕐᒧᑦ 

ᖃᓄᐃᑦᑐᑐᐃᓐᓇᕐᓄᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐅᕝᕙᓘᓐᓃᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪ 

ᐱᓕᕆᕕᐅᔪᖅ ᐆᒻᒪᖅᑯᑎᓕᐅᖅᑎᑐᔅᓯᕋᐅᑎᓕᐅᕈᑎᓂᑦ ᐱᑕᖃᖅᑎᑦᑎᓗᓂ ᐆᒻᒪᖅᑯᑎᓂᑦ ᓄᓇᓕᒻᒥᑦ.  

 

3. ᓇᓗᓇᐃᔭᖅᓯᒪᓂᖏᓐᓄᑦ ᑲᑎᓐᖓᖃᑦᑕᐅᑎᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ (TIR) 

 

ᓇᓗᓇᐃᔭᖅᓯᒪᓂᖏᓐᓄᑦ ᑲᑎᓐᖓᖃᑦᑕᐅᑎᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ ᑎᑎᕋᖅᓯᒪᔪᑦ 

ᓇᓗᓇᐃᔭᐃᔪᑦ ᓇᓗᓇᐃᔭᖅᓯᒪᓂᖏᓐᓄᑦ ᐃᓱᒪᒋᔭᐅᔪᓂᑦ ᐃᓱᒪᒋᔭᐅᔭᕆᐊᖃᖅᑐᑦ ᑲᔪᓯᑦᑎᐊᖅᑐᒥᑦ 

ᐱᔭᕇᕐᓂᐊᕐᓗᒍᒍ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᒧᑦ ᐱᓕᕆᐊᖅ. ᑖᒃᑯᐊ ᐃᓱᒪᒋᔭᐅᓂᖏᑦ 

ᐃᓱᒪᒋᔭᖃᖅᓯᒪᔪᑦ ᐊᑦᑕᓇᐃᖅᓯᒪᓂᕐᒧᑦ, ᑐᓐᖓᕕᐅᔪᓐᓇᕐᓂᖏᓐᓄᑦ, ᐊᒻᒪ ᐊᐅᓚᓂᖃᑦᑎᐊᕐᓂᖓᓄᑦ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᑯᓐᓄᑦ ᐊᑐᖅᑕᐅᔪᓂᑦ.  

 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᑲᑎᓐᖓᖃᑕᐅᓂᖏᑦ ᐱᐅᖏᑦᑐᓂᑦ ᐊᑦᑐᐃᓂᖃᕆᐊᖃᖏᑦᑐᑦ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐆᒻᒪᖅᑯᑎᖃᖅᑎᑦᑎᓂᖏᓐᓄ.  

 

4. ᑮᓇᐅᔭᓕᐅᕈᑎᓂᑦ ᑕᐃᒎᓯᖏᑦ ᖃᐅᔨᒋᐊᕐᓂᕐᒥᑦ 

 

ᑮᓇᐅᔭᓕᐅᕋᓱᐊᓂᕐᒧᑦ ᐅᖃᖅᓯᒪᓂᖏᑦ ᓇᓗᓇᐃᖅᓯᔪᑦ ᐊᒻᒪ ᓇᓗᓇᐃᔭᐃᓪᓗᑎ ᑭᓪᓕᒋᔭᖏᓐᓂ 

ᖃᓄᐃᓐᓂᓪᓗᐊᑕᕆᒋᐊᖃᖅᑕᖏᓐᓂ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᒻᒥᑦ ᐅᑯᓂᖓ ᐃᒻᒥᓂᖅᓱᖅᑐᖅ 

ᐆᒻᒪᖅᑯᑎᓕᐅᖅᑎ ᐊᒻᒪ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ. ᐱᖃᓯᐅᑎᓯᒪᔪᑦ 

ᑮᓇᐅᔭᓕᐅᕋᓱᐊᓂᕐᒧᑦ ᐅᖃᖅᓯᒪᓂᖏᓐᓂ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᒻᒥᑦ ᐅᑯᐊᖑᔪᑦ: 

 

• ᐊᑭᓕᕆᐊᓕᓐᓂᑦ ᐃᑉᐱᒋᔭᕆᐊᓖᑦ 

• ᑳᓐᑐᕌᑉ ᖃᓄᑎᒋ ᐊᑐᖅᑕᐅᓂᐊᕐᓂᖓ 

• ᓂᐅᕐᕈᑎᐅᔪᑦ ᑮᓇᐅᔭᐃᑦ 

• ᖃᓄᖅ ᓴᓇᓯᒪᒐᔭᕐᓂᖓᓂᑦ ᓴᓇᓯᒪᔪᑦ ᐊᒻᒪ ᐴᕐᒥᑦᑖᒥᓂᒃ ᒪᓕᒋᐊᖃᕐᓂᖏᑦ 

• ᐊᑐᕈᓐᓃᑎᑦᑎᓂᖅ ᑳᓐᑐᕌᒥᑦ 

• ᓄᓇᒦᖔᖅᑐᓂᑦ ᐆᒻᒪᖅᑯᑎᓂ ᓇᒻᒥᓂᖃᓂᕐᒧᑦ ᑐᓂᓯᓂᖅ  

• ᐃᓕᐅᖅᑲᖅᑕᐅᓂᖏᑦ ᓇᒻᒥᓂᖃᕐᓂᐅᔪᒧᑦ ᓄᓇᒦᖔᖅᑐᒥᑦ ᐃᓚᒋᔭᐅᑎᑦᑎᔪᓂᑦ 

 

ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᑦ ᑮᓇᐅᔭᓕᐅᕋᓱᐊᓂᕐᒧᑦ ᐅᖃᖅᓯᒪᓂᖏᓐᓂ ᐊᑐᖅᑕᐅᓂᐊᖅᑐᑦ 

ᐊᑕᖏᑉᓗᒋᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᓕᐅᖅᑎᓄᑦ ᑭᓯᐊᓂ ᑎᒥᐅᔪᒥᑦ ᐆᒻᒪᖅᑯᑎᓄᑦ, 

ᐊᐅᓪᓛᖅᑕᐅᓂᖏᑦ ᐊᒻᒪ ᑲᑎᓐᖓᖃᑦᑕᐅᑎᖃᑕᐅᓂᖏᓐᓄᑦ ᐱᓕᕆᐊᑦ, ᑎᒥᐅᔪᓄᑦ 

ᐋᔩᖃᑎᒋᔾᔪᑕᐅᓂᐊᖅᑐᖅ ᑮᓇᐅᔭᓕᐅᕋᓱᐊᓂᕐᒧᑦ ᐅᖃᖅᓯᒪᓂᖏᓐᓂ ᐱᓕᕆᐊᑎᒍᖃᑦᑕᖅᑐᓂᑦ 

ᑐᓐᖓᓂᖃᖅᑐᓂᑦ.  

5. ᓂᐅᕕᓂᕐᒧᑦ ᐊᑭᖓ ᓄᓇᒦᖔᖅᑐᓂ ᐆᒻᒪᖅᑯᑎᓂᑦ  

 

ᒪᓕᑦᑐᒋᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᒪᓕᒐᖅᑎᒍᑦ ᐱᓕᕆᒋᐊᓕᖏᓐᓂ ᐱᑕᖃᖅᑎᑦᑎᓗᑎ 

ᑮᓇᐅᔭᖅᑐᓗᐊᖏᑦᑐᓂ ᐆᒻᒪᖅᑯᑎᓂᑦ ᓄᓇᕗᒻᒥᐅᑕᓄᑦ ᐅᑎᕆᐊᖅᑎᑦᑎᓂᖃᖅᓯᓈᖅᑐᑎ ᑖᒃᑯᐊ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑏᑦ ᐱᓕᕆᐊᖓ ᖁᕝᕙᕆᐊᖏᓪᓗᑎ ᐊᑭᖏᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᖃᑦᑕᖅᑐᖏᓐᓄᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᓂᐅᕕᕐᓂᐊᖅᑐᑦ ᐆᒻᒪᖅᑯᑎᓂᑦ ᐃᒻᒥᓂᖅᓱᖅᑐᓂᑦ ᐆᒻᒪᖅᑯᑎᓕᐅᖅᑎᓂᑦ ᖁᓚᓐᓇᐃᖅᓯᒪᔪᒥᑦ ᐊᑦᑎᓛᖓ 

ᐊᑭᖓᓂ, ᓲᕐᓗ, ᐊᑐᖅᑕᐅᖏᓐᓂᖓ ᐊᑭᖏᑦ ᐅᖅᓱᐊᓗᓐᓄᑦ ᐊᒻᒪ ᒥᔅᓴᐅᓴᑦᑕᐅᓯᒪᔪᑦ ᐊᔾᔨᒌᖏᓐᓂᖓᓄ 

ᑮᓇᐅᔭᖅᑐᖏᓐᓂᖅᓴᐅᓂᕐᒧᑦ. ᐊᑭᖓ ᐅᖅᓱᐊᓗᒃ ᑐᓐᖓᓂᖃᖅᑐᖅ ᐊᑭᖓᓂ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑭᓖᖃᑦᑕᖅᑕᖏᓐᓄᑦ ᐅᖅᓱᐊᓗᓕᕆᔨᒃᑯᓐᓄᑦ ᓄᓇᕗᑦ ᒐᕙᒪᒃᑯᓐᓂ. 

ᓂᕕᓂᕐᒧᑦ ᐊᑭᖓ ᐊᑖᓂ ᑖᔅᓱᒥᖓ ᐱᓕᕆᐊᒥᑦ ᕿᒥᕐᕈᔭᐅᖃᑦᑕᓂᐊᖅᑐᑦ ᐊᕐᕌᒍᑕᒫᑦ ᐅᓇᐅᓕᖅᑎᓪᓗᒍ 

ᐃᐳᕈ 1, ᑐᓐᖓᓂᖃᖅᑐᖅ 3−ᐊᕐᕌᒍᓄᑦ ᓄᓇᕗᒻᒥ ᐊᑐᖅᑕᐅᒐᔪᖃᑦᑕᖅᓯᒪᔪᓂᑦ ᐊᑐᖅᑕᐅᓇᑎ ᐊᑭᖏᑦ 

ᐅᖅᓱᐊᓗᓐᓂᑦ. 

 

6. ᖁᓚᓐᓇᐃᖅᓯᒪᔪᑦ ᐆᒻᒪᖅᑯᑎᑦ, ᐊᐅᓪᓛᖅᑕᐅᓂᖏᓐᓄᑦ ᐊᒻᒪ ᑲᑎᓐᖓᖃᑦᑕᐅᑎᖃᑕᐅᓂᖏᓐᓄᑦ ᐱᓕᕆᐊᑦ  

 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᒻᒪ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᖁᓚᓐᓇᐃᖅᓯᔪᑦ 

ᐆᒻᒪᖅᑯᑎᓂᑦ, ᐊᐅᓪᓛᖅᑕᐅᓂᖏᓐᓄᑦ ᐊᒻᒪ ᑲᑎᓐᖓᖃᑦᑕᐅᑎᖃᑕᐅᓂᖏᓐᓄᑦ ᐱᓕᕆᐊᓂᑦ 

ᐋᔩᖃᑎᒌᓐᓂᐊᖅᑐᑦ ᑮᓇᐅᔭᓕᐅᕋᓱᐊᓂᕐᒧᑦ ᐅᖃᖅᓯᒪᓂᖏᓐᓄᑦ ᐊᖏᕈᑎᓄᑦ ᐱᓕᕆᐊᑎᒍᖅᑐᓂᑦ 

ᑐᓐᖓᓂᖃᖅᑐᓂᑦ. 

 

7. ᐊᓯᖏᑦ 

 

a) ᐊᖏᓂᖓ ᑭᓪᓕᖃᖅᑎᑕᐅᓗᓂ ᐊᑕᐅᓯᕐᑉᒥ ᐊᕐᕌᒍᒥ ᐃᒻᒥᑰᖅᑐᓄᑦ ᐱᓕᕆᐊᓄᑦ ᐊᒻᒪ 

ᐊᑕᖏᓕᒫᖅᑐᒋ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐆᒻᒪᖅᑯᑎᓕᐅᓂᕐᒧᑦ ᐃᓚᒋᔭᐅᓂᐊᖅᑐᖅ 

ᓄᓇᓕᒻᒥ ᐆᒻᒪᖅᑯᑎᓕᐅᓂᕐᒧᑦ ᖁᕝᕙᓯᓐᓂᖏᓐᓄᑦ ᐊᒻᒪ ᐊᔾᔨᒌᖏᑐᐃᓐᓇᐅᓂᐊᖅᑐᑦ ᐊᑐᓂ 

ᓄᓇᖏᑎᒍᑦ. ᑖᒃᑯᐊ ᑭᓪᓕᒋᔭᖏᑦ ᓇᓗᓇᐃᖅᑕᐅᓂᐊᖅᑐᑦ ᓄᖅᑲᐅᓯᓚᐅᖅᑎᓪᓗᒋᑦ 

ᐃᓚᒋᔭᐅᑎᑦᑎᓂᕐᒧᑦ ᖃᐅᔨᓴᕐᓂᐅᔪᒥᑦ ᐊᒻᒪ ᐃᓚᒋᔭᐅᓕᓂᕐᒧᑦ ᐊᑦᑐᖅᑕᐅᓂᕐᒧᑦ ᖃᐅᔨᓴᕐᓂᖅ 

ᐱᓕᕆᐊᖑᓗᓂ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ ᐊᑐᓂ ᓄᓇᓕᖏᑎᒍᑦ. 

 

b) ᑳᓐᑐᕌᑦ ᐊᑯᓂᐅᓂᖏᑦ ᐱᖃᓯᐅᔾᔨᓂᐊᖅᑐᑦ ᐊᑯᓂᐅᓂᖃᖅᑐᓄᑦ 25 ᐊᕐᕌᒍᓄᑦ, ᓇᓕᒧᓐᓂᖃᕐᓗᑎ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑐᐊᒐᓕᐅᖅᓯᒪᔭᖏᓐᓂ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ 

ᐊᖏᕈᑎᒧᑦ ᓄᓇᒦᖔᖅᑐᓂ ᐆᒻᒪᖅᑯᑎᓄ ᐱᓕᕆᐊᖏᓐᓂ. 

 

c) ᐃᓱᓕᓐᓂᖃᖅᑎᓪᓗᒍ ᐆᒻᒪᖅᑯᑎᓂᑦ ᓂᐅᕕᓂᕐᒧᑦ ᐊᖏᕈᑦ ᐊᑯᓂᐅᓂᖓ, ᑎᒥᐅᔪᑦ 

ᐋᔩᖃᑎᒌᒍᓐᓇᖅᑐᑦ ᓄᑖᒥᑦ ᖄᓐᑐᕌᒥᑦ. ᐊᓯᐊᒎᕈᑎᔅᓴᒥᑦ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ 

ᐋᔩᖃᑎᖃᕈᓐᓇᖅᑐᑦ ᓂᐅᕕᕐᓗᑎ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎᒥᑦ ᐱᖁᑎᖏᓐᓂ 

ᐊᖏᕈᑕᐅᓯᒪᔪᓂᑦ ᐅᖃᖅᓯᒪᓂᖏᓐᓄᑦ.   



 

 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ 

ᐊᑐᐊᒐᐃᑦ ᑎᑎᕋᕐᓯᒪᕕᖏᑦ: ᑯᐊᐳᕇᓴᓐ 

ᐊᑐᐊᒐᖅ #: 9.01  
 

ᓯᕗᓪᓕᕐᒥ ᐅᖃᓕᒫᒐᐃᑦ: ᐱᔪᓐᓇᐅᑎᖃᖅᑎᑦᑎᔪᖅ: ᑲᔪᓯᑎᑕᐅᕕᖓ ᐅᓪᓗᖅ: 

ᐱᑕᖃᙱᑦᑐᖅ 

  

ᑎᓯᐱᕆ 19, 2023 

d) ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᓂᐅᕕᕈᓐᓇᖅᑐᑦ ᐆᒻᒪᖅᑯᑎᓂᑦ ᐊᑕᐅᓯᐅᓗᐊᖅᑐᒥᑦ 

ᓄᓇᒦᓐᖔᖅᑐᓂ ᐆᒻᒪᖅᑯᑎᓂᑦ ᐱᓕᕆᐊᓂᑦ ᓄᓇᓕᒻᒥ. 

 

e) ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᓕᕆᐊᖅ ᓴᖅᑮᔭᕆᐊᖃᖏᑦᑐᖅ ᐃᑳᖃᑦᑕᐅᑎᔪᓂᑦ ᐃᑲᔫᓯᐊᓂᑦ 

ᓂᐅᕕᖃᑦᑕᒐᔪᑦᑐᓂᑦ ᐊᒻᒪ ᓂᐅᕕᖃᑦᑕᖅᑐᑦ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᔪᓐᕐᓂᖓᓄᑦ. 

 

f) ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐱᔪᓐᓇᐅᑎᖃᖅᑐᑦ ᐊᑦᑎᓪᓕᒋᐊᖅᑎᑦᑎᓗᑎ 

ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᓕᕆᕕᖏᓐᓂ, ᐅᖃᖅᓯᒪᓂᖏᑦ ᓇᓗᓇᐃᔭᖅᓯᒪᔪᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐊᑐᐊᒐᓕᐅᖅᓯᒪᔭᖏᓐᓂ ᓇᓗᓇᐃᔭᖅᓯᒪᓂᖏᓐᓄᑦ 

ᑲᑎᓐᖓᖃᑦᑕᐅᑎᓂᖏᓐᓄᑦ ᐱᑕᖃᕆᐊᖃᖅᑎᑕᐅᔪᑦ ᐊᒻᒪ ᐆᒻᒪᖅᑎᓕᐅᓂᕐᒧᑦ ᐅᒻᒪ 

ᑲᑎᓐᖓᖃᑕᐅᓂᕐᒧᑦ ᐊᖏᕈᑦ. 

 

 

ᐊᑐᕈᓐᓇᖅᑕᖏᑦ ᐱᔪᓐᓇᐅᑎᖏᑦ ᐊᖏᔪᖅᑲᐅᑏᑦ ᑲᑎᒪᔩᑦ 

 

ᐅᕙᓂ ᐊᑐᐊᒐᕐᓂᑦ ᐃᓱᒪᒋᔭᐅᔭᕆᐊᖃᖏᑦᑐᑦ ᑭᓪᓕᖃᖅᑎᑦᑎᓗᑎ ᐱᔪᓐᓇᐅᑎᓂᑦ ᑐᕌᖓᓂᖃᖅᑐᓂᑦ 

ᖃᓄᐃᑦᑐᓂᖓᓄᑦ ᓯᕗᓕᖅᑏᑦ ᑲᑎᒪᔨᖏᑦ ᐃᓱᒪᓕᐅᓂᐊᕐᓗᑎ ᐅᕝᕙᓘᓐᓃᑦ ᖃᓄᐃᓕᓯᒋᐊᕐᓗᑎ 

ᐱᔾᔪᑎᖃᖅᑐᓂᑦ ᐱᔨᑦᑎᖅᑕᐅᔪᓂᑦ ᐊᑦᑐᐊᓂᓕᓐᓄ ᐃᒻᒥᓂᖅᓱᖅᑐᖅ ᐆᒻᒪᖅᑯᑎᓕᐅᖅᑎ ᐱᓕᕆᐊᒧᑦ ᓄᓇᕗᑦ 

ᒐᕙᒪᒃᑯᓐᓄᑦ ᓯᓚᑖᓂ ᐃᓚᒍᑕᖏᓐᓂ ᐅᕙᓂ ᐊᑐᐊᒐᕐᓂᑦ.  

 

ᓯᕿᓂᐅᑉ ᓂᐱᓕᕐᓂᖓ 

 

ᐅᑯᐊ ᐊᑐᐊᒐᐃᑦ ᐱᒋᐊᒃᓂᖃᕆᐊᖃᖅᑐᑦ ᐅᓪᓗᖓᓂ ᐊᑎᓕᐅᖅᑕᐅᑎᓪᓗᒍ ᑎᑭᒐᓱᐊᕐᓂᖓᓄᑦ 

ᑎᑭᓯᐱᕆ 19, 2026. 


